Монгол Улсын Их Хурлын зургаа дахь удаагийн сонгуулиар байгуулагдсан Улсын Их Хурлын Анхдугаар чуулганы  Нийгмийн бодлого, боловсрол, соёл, шинжлэх ухааны байнгын хорооны 2012 оны 08 дугаар сарын 8-ны өдөр (Лхагва гариг)-ийн хуралдаан 15 цаг 00 минутад Төрийн ордны “А” танхимд эхлэв.

Хуралдаан даргалагч, Улсын Их Хурлын гишүүн С.Дэмбэрэл ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 16 гишүүнээс 12 гишүүн ирж, 75,0 хувийн ирцтэй байв. 
Тасалсан: Р.Амаржаргал, Ц.Баярсайхан, С.Ганбаатар, Л.Гантөмөр;
Нэг. Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны даргад нэр дэвшүүлэх асуудал
Хэлэлцэж буй асуудалтай холбогдуулан Улсын Их Хурал дахь МАХН-МҮАН-ын “Шударга ёс” эвслийн бүлгийн ахлагч Н.Батцэрэг, Хуралдаан даргалагч, Улсын Их Хурлын гишүүн С.Дэмбэрэл, Улсын Их Хурлын Тамгын газрын Эрх зүй, хууль тогтоомжийн хэлтсийн ахлах зөвлөх Н.Тунгалаг, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа, П.Тогоо нарын ажлын хэсэг байлцав.

Улсын Их Хурлын гишүүн А.Бакейн асуусан асуултад Улсын Их Хурал дахь МАХН-МҮАН-ын “Шударга ёс” эвслийн бүлгийн ахлагч Н.Батцэрэг хариулж, тайлбар хийлээ.

Улсын Их Хурлын гишүүн С.Оюун, Ц.Оюунгэрэл, С.Одонтуяа, Г.Баярсайхан  нар үг хэлэв.

Монгол Улсын Их Хурлын чуулганы дэгийн тухай хуулийн 15 дугаар зүйлийн 15.1-д “Байнгын хороо бүрэлдэхүүнд нь орсон гишүүдийн дотроос олонхийн саналаар Байнгын хорооны даргад нэр дэвшүүлнэ” гэж заасны дагуу Улсын Их Хурал дахь нам, эвслийн бүлгүүдийн саналыг сонсохоор тогтов.

Улсын Их Хурлын Нийгмийн бодлого, боловсрол, соёл, шинжлэх ухааны  байнгын хорооны даргад Улсын Их Хурлын гишүүн Зангадын Баянсэлэнгийн нэрийг дэвшүүлж байгааг Улсын Их Хурал дахь МАХН-МҮАН-ын “Шударга ёс” эвслийн  бүлгийн ахлагч Н.Батцэрэг танилцууллаа.

С.Дэмбэрэл: - Нийгмийн бодлого, боловсрол, соёл, шинжлэх ухааны байнгын хорооны даргад нэр дэвшиж байгаа Улсын Их Хурлын гишүүн З.Баянсэлэнгийг дэмжье гэсэн томъёоллоор санал хураалт явуулъя.

Зөвшөөрсөн:          10

Татгалзсан:
   0

Бүгд:
  10

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Ц.Оюунгэрэл танилцуулахаар тогтов.

Хуралдаан 15 цаг  15 минутад өндөрлөв.

Тэмдэглэлтэй танилцсан:
НИЙГМИЙН БОДЛОГО, БОЛОВСРОЛ,

СОЁЛ, ШИНЖЛЭХ УХААНЫ БАЙНГЫН 


ХОРООНЫ ДАРГА
                                                               З.БАЯНСЭЛЭНГЭ
Тэмдэглэл хөтөлсөн:
ХУРАЛДААНЫ ТЭМДЭГЛЭЛ 

ХӨТЛӨГЧ







М.НОМИНДУЛАМ
МОНГОЛ УЛСЫН ИХ ХУРЛЫН

ЗУРГАА ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ        ХУРЛЫН АНХДУГААР ЧУУЛГАНЫ НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ БАЙНГЫН ХОРООНЫ

2012 ОНЫ 08 ДУГААР САРЫН 8-НЫ ӨДӨР (ЛХАГВА ГАРИГ)-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
Хуралдаан 15 цаг 00 минутад эхлэв.

С.Дэмбэрэл: - Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны гишүүдийн ирц бүрдсэн тул одоо 08 дугаар сарын 8-ны өдрийн хуралдаан нээснийг мэдэгдье. За өнөөдрийн Байнгын хорооны хуралдаанаар хэлэлцэх асуудлыг танилцуулъя. Байнгын хорооны даргад нэр дэвшүүлэх тухай асуудал байна. Хэлэлцэх асуудлаар өөр саналтай гишүүн байна уу? Байхгүй бол алх тогшлоо. За ашгүй дээ. Улсын Их Хурлын чуулганы хуралдаанд дэгийн тухай хуулийн 15.1-д “Байнгын хорооны бүрэлдэхүүнд нь орсон гишүүдийн дотроос...” өө энэ чинь байна. Ингээд хэлэлцэж байгаа асуудлаар Улсын Их Хурал дахь нам, эвслүүдийн саналыг сонсъё. 

Н.Батцэрэг:  - Эрхэм гишүүдийнхээ өдрийн амрыг эрье. 

Улсын Их Хурал дахь “Шударга ёс” эвсэл хуралдаад Нийгмийн бодлогын байнгын хорооны даргад Улсын Их Хурлын гишүүн З.Баянсэлэнгийн нэрийг дэвшүүлж байна. Байнгын хорооны гишүүдийг дэмжиж өгөхийг хүсч байна, баярлалаа.

С.Дэмбэрэл: - З.Баянсэлэнгэ нь өөрөө хаана байгаа юм?

Н.Батцэрэг: - Мөн мөн, З.Баянсэлэнгэ гишүүн одоо бараагүй орж ирж явна. 

С.Дэмбэрэл: - Орж ирээгүй гишүүний асуудлыг ярихгүй шүү дээ. Ярих юм уу, болдог юм уу? За энэ хооронд.. З.Баянсэлэнгэ гишүүнийг хуралдаа яаралтай сууж, өөрийнх нь нэр дэвшиж байгаа учраас бид нарыг хүлээлгэхгүй байхыг хүсч байна. Одоо ямар ч гэсэн энэ хооронд нэр дэвшигчээс асуух асуулттай гишүүд байвал нэрээ өгнө үү? Үг хэлэх гишүүд байвал нэрээ өгнө үү? Дарга болсных  нь дараа асууя гэж байна. Тэгвэл энийг хүлээж байя. С.Оюун гишүүн одоо асуух юм уу?

С.Оюун: - Зүгээр намд нь талархлаа илэрхийлчихье. Тэгэхээр энэ манай Байнгын хорооны даргад эмэгтэй хүний нэр  дэвшүүлж байгаад нь талархал илэрхийлж үг хэлэх гэсэн юм л даа. Тэгээд ер нь өчигдрөөс хойш Байнгын хорооны дарга нар дандаа эрэгтэй хүмүүс томилогдоод байгаа. Эмэгтэй гишүүнээ Нийгмийн бодлогын байнгын хорооны даргаар нэр дэвшүүлж байгаад “Шударга ёс” эвсэлд баярлалаа. Бас та бүхэн харж байгаа байх. Манай бүрэлдэхүүн бол олон эмэгтэй гишүүнтэйгээр, бид нар өөрсдөө ч хоорондоо ярилгүйгээр хамгийн чухал асуудалтай гэж Нийгмийн бодлогын байнгын хороонд орж ирсэн. Тэгэхэд бараг манай бүх  эмэгтэй гишүүд энэ Байнгын хороонд орж таарлаа. Тэгэхээр бидний бас дэвшүүлэх асуудлууд манай Байнгын хороонд их амжилттай явах нь гэж харагдаж байна. За баярлалаа.

С.Дэмбэрэл: - Цаашдаа Монгол Улсын Нийгмийн бодлого, боловсрол, соёл, шинжлэх ухааны салбарт жендерийн мэдрэмж  бол хүчтэй орж ирэх нь чухал асуудал. Дэлхий даяар энэ асуудал яригдаж байгаа. Тийм учраас манай Их Хурлын эмэгтэй гишүүд энэ Байнгын хороонд их ач холбогдол өгч, бараг бүгдээрээ орж ирж байгаа юм байна. Та бүхэнд бас цаашдаа Монгол Улсын нийгмийн бодлого, соёл, шинжлэх ухааны бодлогод урд өмнөхөөс эрс өөрчлөлт оруулахыг хүсч ерөөж байна. Хурал даргалагчийн зүгээс та бүхэнд баяр хүргэж байна. За тэгвэл З.Баянсэлэнгэ гишүүнийг орж ирээд, суугаад баяр хүргээд, өөр үг хэлэх гишүүн байна уу? 

А.Бакей: - Бүлгийн даргаас асууя л даа. 

С.Дэмбэрэл: - Н.Батцэрэг ээ, өөрөөс чинь асууя гэж байна.

А.Бакей: - Өөрөөс нь яг саналыг нь асуусан юм уу? Зөвшөөрсөн юм уу?

Н.Батцэрэг: - Өөрөөс нь асуусан, зөвшөөрсөн. “Шударга ёс” эвслийн удирдах зөвлөл бас Улсын Их Хурлын бүтцэд ажиллах хүмүүстэйгээ холбоотой асуудлаар сая бас хуралдсан юм. Тэр хуралд оролцсон З.Баянсэлэнгэ гишүүн жаахан хоцорч байна. Одоо ойрхон ирж яваа юм байна. 

С.Дэмбэрэл: - Байхгүй бол болохгүй шүү дээ, энэ чинь бүдүүлэг байхгүй юу. С.Одонтуяа гишүүн.

С.Одонтуяа: - За тэгэхээр З.Баянсэлэнгэ гишүүний хувьд бол бид бол татгалзах юм алга, миний хувьд. Ер нь бол Байнгын хорооны хурал хуралдана гэдгийг урьдаас төлөвлөсөн байх ёстой. Өөрөө урьдчилаад хамгийн түрүүн орж ирээд бас гишүүдийг хүндэтгээд цагаа барих ёстой. Тийм учраас дараа дараагийн Байнгын хорооны ажилд даргын хувьд энэ ажилдаа бас хариуцлагатай хандаарай гэдгийг Бүлгийн даргын хувьд хэлж өгөөрэй.

Н.Батцэрэг: - С.Одонтуяа гишүүний саналыг хүндэтгэж хүлээж авч байна. Цаг үе гэх юм уу даа, тэр нь өөрөө бас бид нарыг иймэрхүү байдалд оруулаад байгаа юм. Хувь хүмүүсийнхээ зохион байгуулалтаас илүү бас “Шударга ёс” эвсэл өөрөө 2 намын эвсэл байгаа. Тэгээд процедур  нь 2 намын удирдах байгууллагууд нь хуралддаг, нийлээд 2 намаас бүтсэн удирдах зөвлөл хуралддаг, тийм байгууллагуудаараа дамждаг юм. Тэр маань бас хүмүүсийн ирц бусад юмнаас болоод жаахан хойшилсон байдлууд нь та бүхэнд жаахан хүлээлт үүсгэлээ. Хүлцэл өчиж байна. 

Ц.Даваасүрэн: - Одоо нөгөө Засгийн газрын бүтэц хэлэлцэхээс өмнө Байнгын хороо хуралдаж чадахгүй байх. Тэгээд би хүлээлгүйгээр зүгээр ер нь протоколд тэмдэглүүлчихье. Тэгээд дараа  нь дарга танилцаад энэ Байнгын хорооноос Засгийн газрын бүтэц, ажил үүргийн хуваарийг хэлчихэд, тодорхой өөрчлөлтүүдийг энэ эрүүл мэнд, боловсролын салбарт оруулаач гэсэн санал  тавих гээд байгаа юм. Тухайлбал энэ хэд хэдэн парламент дээр тавигдаад, шийдэгдэхгүй байгаа спортын асуудал байгаа юм. Спортыг бүх нийтийн эрүүл мэндийн чиглэлээр хөгжүүлье гээд Эрүүл мэндийн яам руу аваачаад хийчихсэн. Гэтэл үнэн чанартаа бол спортын сургалт, анхан шатны юмнууд боловсролынхоо сургууль дээр яваад байдаг. Энэ нэг зөрчилтэй асуудлыг одоо Эвслийн Засгийн газар байгуулагдаж байгаа энэ үедээ бид шийдээд явчихвал зүгээр юм болов уу гэж би Байнгын хорооны гишүүдийг дэмжиж байвал энэ асуудлыг Засгийн газрын бүтэц, бүрэлдэхүүн хэлэлцэх үед Байнгын хорооноос дүгнэлт гаргаад явуулчих бүр. Бид нар Засгийн газрын бүтцэд иймэрхүү саналыг оруулж өгөхийг хүсч байна гэсэн байдлаар хандаад явчих юм бол. Би спортын асуудлыг боловсролын асуудал эрхэлсэн яамны харьяанд байлгах нь хэрэгтэй юм байна гэж ингэж бодоод байгаа юм. Энэ зүйлийг  гишүүд маань дэмжих юм бол шинээр томилогдож байгаа дарга дэмжих юм бол хуралдалгүйгээр ойрын хугацаанд бол Засгийн газарт албан тоот илгээж болох юм гэж ингэж бодож байна.

С.Дэмбэрэл: - За ойлголоо. Байнгын хорооны дарга, гишүүн ороод ирсэн. За “Шударга ёс” эвслээс нэр  нь дэвшсэн гишүүн З.Баянсан орж ирлээ, З.Баянсэлэнгэ орж ирлээ. З.Баянсэлэнгэд хандаж үг хэлэх гишүүд байна уу? Сая бас нэг хэсэг гишүүд үг хэллээ. Түүний дотор цагийнхаа менежментийг сайжруул гэсэн анхны нөхөрсөг зөвлөгөө өглөө. Тэгээд тэрнийгээ цаашдаа бодно биз. За Г.Баярсайхан.

Г.Баярсайхан: - Жендер гэж ярьж байна, жендерийн асуудал ярих юм бол эмэгтэй хүн нэр дэвшээд ороод ирж байгаа нь сайн хэрэг. Гэхдээ энэ чинь Монгол Улсын Их Хурлын төрийн үндсэн Байнгын хорооны хурал шүү дээ. Энэ нэг компанийн хурал биш. Тэгэхээр хагас цаг хоцорно гэдэг чинь бас байж болохгүй асуудал шүү. 2 цаг 30 минутад гэж зар тараагдсан байгаа. 2 цаг 30 минутад л орж ирэх ёстой. Тэгэхээр энэ бол ажлын хариуцлагын асуудал. Эхнээсээ бас ингэж эхэлмээргүй байна. За 2012 оны Их Хурлын хаврын чуулганаар Тамхины хяналтын хуулийг бид хэлэлцэх ёстой байсан. Энэ бол яах аргагүй чухал хууль. Монголчууд бидний эрүүл мэндтэй шууд холбоотой асуудал. Энэ хуулийг хэлэлцэх асуудал дээр өөрийг  чинь бас онцгой анхаараарай гэдгийг  хэлмээр байна. За баярлалаа.

С.Дэмбэрэл: - За өөр үг хэлэх гишүүн байна уу? Байхгүй бол санал хураалт явуулъя. Нийгмийн бодлого, боловсрол, соёл, шинжлэх ухааны байнгын хорооны даргад нэр дэвшиж байгаа Улсын Их Хурлын гишүүн З.Баянсэлэнгийг дэмжье гэсэн томъёоллоор санал хураалт явуулъя. Дэмжиж байгаа гишүүд гараа өргөнө үү?

10-аас 10.

За 10-аас 10. 100 хувийн саналаар дэмжлээ. Энэ чуулганы нэгдсэн хуралдаанд санал дүгнэлтийг илтгэх гишүүнийг томилъё гэж бодож байна. Эмэгтэйчүүдээс томилъё, хэнийг томилох уу? Ц.Оюунгэрэлийг томилъё, гараа өргөчих үү? За чуулганы хуралдаан дууслаа, баярлалаа.

 Хуралдаан 15 цаг 15 минутад өндөрлөв.                  

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ






           М.НОМИНДУЛАМ
5

